
Ano ang Kahulugan ng Pagkatao?

Lahat: blah blah blah

Troy Espiritu:  Nahihirapan kaming mag-umpisa; ako si Troy Espiritu.

Kimberly Ong: Kimberly Ong.

Nikki Sun: Ako si Nikki Sun.

T: Nahihirapan kaming mag-umpisa.

N: Pero maguumpisa na kami...

N: Iniisip namin kung ano yung kahulugan ng pagkatao na hindi kami makaisip ng isang depinisyon lamang eh. Di siya pwedeng ipaliwanag sa isang pangungusap lamang, sa isang pamantayan lamang, o isang malinaw lamang na paglalarawan. So ang aming napag-usapan yung mga aspeto na lang ng pagkatao. O ng pakikipag kapwa tao. Yung isa doon yung…

T: …yung paghangad sa mabuti at sa maganda. Naalala ko yung kwento ng “Di Mo Masilip ang Langit,” yung bida, nagtatrabaho lang siya sa isang kompanya na gumagawa ng ospital. Ang trabaho lang talaga niya, taga-halo ng semento. Ngayon, naghahalo siya ng semento, habang ginagawa yung ospital, habang nabubuo ito, yung bida walang ginagawa kung di maghalo ng semento, nakikita niya na yung ginagawa niya maganda dahil nakakatulong sa pagbuo ng isang tunay na maganda, yung ospital nga, nakita niya na kahit sa maliit niyang ginagawa, nakakagawa siya ng kagandahan, yung ospital nga naman eh nakakatulong sa tao…. Nakaka….

K: Nakakaligtas ng buhay. 

T: Ayon nakakaligtas ng buhay, salamat, kaya, kahit maliit lang yung ginagawa niya, naghahalo ng semento buong araw, nakikita niya ang tunay na maganda sa ginagawa niya, na kahit na simpleng bagay lamang, makakakita ka ng tunay na maganda. Kaya lang…

K: Kaya lang, paano yung mga tao na medyo hiwalay na, yung mga mamamatay tao, nagagandahan sila sa mga ginagawa nilang pagpatay, krimen. 

T: Nakita natin sa kwento ni Jose Crisaldo at Diego SilangCruz na pwedeng ang paghangad mo sa mabuti at maganda, nasa nibel lang ng kalooban, nasabi nga sa klase na …

K: Na yung mga tao na hiwalay na, hindi na umaayon sa lipunan, na nasa nibel nalang sila ng kalooban, na hindi na niya iniintindi yung kapisanan at yung batas, kaya nga pwede nating sabihin na hiwalay na sila. Hindi na sila nagpapakatao.

T: Bakit? Ano bang ginawa ni Jose Crisaldo sa kwento, siya yata yung presidente, siya yung nagsimula yata ng strike, syempre mabuti yung ginawa niya, diba? Bakit ka ba mag-“strike”?

N: Dahil may ipinaglalaban ka, may prinsipyo ka…

T:  Na may ipinaglalaban ka, na may prinsipyo ka na gustong ipaliwanag sa kompanya. Pero ano yung …

K: Pero diba mabuti siya, hindi siya pangsarili lang, hindi lang siya ang kikita noon eh.

T: Oo.

N: pero iyon yung sa umpisa, na mayroon silang prinsipyong ipinaglalaban, siguro hindi sila trinatrato ng mabuti ng kompanya, kaya sila nagkasamasama, inabot nila yung nibel ng kapisanan, ganoon, ng batas, parang magkakasama sila dahil pareho yung saloobin nila na gusto nialng ipaalam. Kaya lang nung bandang huli, parang bumaba yung nibel nila kasi, nung natalo sila, parang umabot sila sa nibel na pangkalooban na lamang, na hindi nila inisip kung ano ba talaga yung mga makakabuti, o tignan mo naghirap rin sila, wala na silang makain, wala na silang trabaho. Tapos bumalik din sila doon sa kompanya, nakiusap rin kung pwede pang ipa-areglo, kaya nawala rin yung ipinaglalaban nila, tapos ang iniisip na lamang nila yung sarili nila, kasi hindi nila pinag-isipan yung mga solusyon na binigay ng kompanya.

T: Kaya siguro sila natalo sa “strike” nila, kasi kung titingnan sa mas malaking pagtingin, yung kabutihan ng buong ….

K: Yung mas malaki pang kabutihan…

T: Yung mas malaki pang kabutihan, siguro naman magkakaunawaan sila na may magandang kasunduan para pareho kayong magiging masaya, at parehong maganda ang kalalabasan. Hindi katulad ngayon, natalo lang yung nag-“strike.” 

N:  Pero tignan mo, wala naman silang mabuting nagawa o maganda, kasi kung inisip nga nila  yung pangkalahatang kabutihan, kasi nga diba sa ginagawa nila nasisira din yung kompanya, naapektuhan din pati yung mga ibang manggagawa na nandoon.

N: Ayon sa kuwento, isang kahulugan ng pagpapakatao na nakita namin sa kwento, lalo na doon kay jose crisaldo at diego silangcruz, yung pagpapakatao, pwedeng hanggang sa kalooban lang, parang kasi na kahit na nagpapakatao sila, nakita natin na yung nibel na naabot nila, hanggang kalooban lang, kaya masasabi natin na siguro, naging kulang yung pagpapakatao nila.

T: Sa dalawang kwentong yun, nasagot nating kung ano ang kahulugan ng pagkatao, eh ano daw, hanggang kalooban lang, nalilimitahan sila, hindi sila umabot sa paghangad nila sa kabutihan at kagandahan na mas mataas pa…

N: Pag-uunawa pa…

T : ng pag-uunawa pa. hanggang doon lang sila sa kagandahan ng kalooban, kasi sarili lang iniisip nila.

K: hindi ba pwede nating sabihin na kapag hanggang doon ka lang sa kalooban, diba ang nangyayari sa kanilang lahat, parang nasira silang lahat, lumalayo sila eh, parang nasira sila.

N: lumalayo sila doon sa kaayusan, nalalayo sila doon sa kumbaga, landas na papunta sa mismong maganda, mismong mabuti.

T: Pwede nating sabihin na, oo, lumapit sila sa mismong maganda, pero tumigil sila sa paglapit, kasi hanggang kalooban lang sila. Yun yung sagot natin.

K: Ayon doon sa “Kuwentong Kapos,” pwede nating sabihin na ang mga tao, may mga taglay na  potensyal silang sari-sarili, at yung mga potensyal na iyon, lagi pa nilang nilalampasan at nilalampasan, di natin sila pwedeng ikahon, dahil yun nga, pwede pa silang lumagpas.

N: Pag kinahon mo kasi sila, nililimitahan mo sila, yung kakayahan nila…

T: Tulad noong kwento sa mga “Kuwentong Kapos,” yung nagsusulat naka-inkwentro siya ng apat na tao, una si Linda, totoong nanlilimos si Linda sa piyesta nila, ngunit noong bandang dulo, noong magkahiwalay na sila, naisip ng manunulat kung may maganda bang buhay na kasunod si Linda, diba tinanggal sila sa looban at nilipat sila ibang lugar, noong nilipat sila sa ibang lugar, nag-isip yung manunulat kung ano kaya yung buhay ni Linda doon, hindi lang naman laging pulubi lang si Linda. Pero pwede pa rin siyang maging pulubi ulit kung saan siya lumipat, pero pwede rin siyang makahanap ng magandang buhay doon.


Tulad rin ni Nelson, si Nelson noong bata, gusto niyang mag-aral. Pero noong nagka-asawa siya, ayaw na niyang mag-aral, sayang lang daw sa oras, sayang sa pag-aasawa, sayang sa pagbabarkada. Pero noong hindi na sila nagkakausap ng manunulat, napa-isip yung manunulat kung ano na ang nangyari kay Nelson, pero, ang tao naman ay laging may potensyal. Kaya pwedeng nang nag-asawa si nelson, pwedeng nag-aral pa rin siya, pwedeng naging inhinyero talaga siya, yung pangarap niya. Pwede ring ipinama na lang niya sa kanyang anak ang pangarap niya.

N: kasi yung magnanakaw, yung dun naman kay Robert, yung nagnakaw sa dyip nila, pwede siyang mamatay na dahil “shoot to kill” siya, dahil tumakas siya sa kulungan. Pero pwede rin nating sabihin na kung sakaling makatakas nga siya nang tuluyan, eh makahanap na siya ng iba pang trabaho, o pwede rin nating sabihin na baka balikan niya yung pamilyang ninakawan niya tapos bayaran niya yung ninakaw niya, pwede rin naman yun.


Tapos iyon naman kay bong alyas max, tinuturing lang siyang lumpen sa kuwento, yung mga salot lang daw sa lipunan, mga walang silbi, ganyan, pero hindi natin alam. Dahil baka noong mga oras na iyon lamang, wala siya talagang ginagawa, baka iyon yung karanasan niya nang oras na iyon. Pero hindi natin alam na baka pagkatapos nilang mag-usap ng manunulat, malay mo nagkaroon din siya ng magandang kinabukasan, nakahanap siya ng gagawin, nakahanap siya ng silbi sa buhay.

T: Malay mo hindi siya lumpen, malay mo nakatambay lang talaga siya sa sinehan na yun noong panahon na yun? Pero pag umuwi siya sa tondo, malay mo may trabaho talaga siya, malay mo may tindahan sila… 

N: Tsaka inimbitahan niya yung manunulat na pumunta sa kanila, parang, baka mayroon siyang ipapakita, eh yung mga lumpen, talagang walang silbi, eh si max malay mo baka may ipapakita kasi bakit niya iimbitahin yung manunulat sa kanila.

T: Kaya ikinahon na lang kaagad ng manunulat si Max eh, dapat hindi niya ikinahon, kasi lahat naman ng tao may potensyal.

N: kaya lahat ay meron pa. lahat laging meron pa, iyon yung paglagpas sa potensyal, kasi kung ano man yung potensyal mo, iyon yung nabubuong konsepto sa utak mo sa kung ano ang kaya mong gawin, kung ano kaya mong matapos, pero bilang tao, likas sa atin na lagi pang subukan na lagpasan iyon.kasi hindi natin alam eh, wala tayong alam na katapusan eh. Hindi natin alam kung saan talaga tayo matatapos, kaya tayo, subok lang tayo ng subok na lampasan at lamapsan yung mga nalalagay nating limitasyon.

T: Ang kahulugan ng pagkatao sa mga kuwentong kapos ay hindi mo maikakahon ang tao, na laging meron pa. 

N: Isa pang napansin doon sa kwentong kapos, na kahulugan ng pagkatao na yung tao likas sa kanya na laging magtanong.  Kasi nakita natin yung sa manunulat, tanong siya ng tanong. Ano na kaya nangyari kay linda, ano na kaya nangyari kay Robert, ano na kaya nangyari kay max, ano na kaya ang nangyari kay nelson, nag-aaral pa kaya siya? Tanong lang tayo ng tayong, kahit na yung manunulat, alam naman niya na malabo na para sa kanya na malaman yung mga sagot sa mga tanong, dahil hindi na niya mahanap yung mga tao. Pero tanong pa rin siya ng tanong, nais pa niyang ipalalim yung kaalaman niya.

T: Bakit ba nais nating magtanong? Bakit ba gusto nating palalimin yung pagkaka-unawa natin sa lahat. Hindi naman natin maaabot yung meron diba?

K: Pero hindi ba natural na sa atin yun, na magtanong nang magtanong, maski bata, hindi mo turuang magtanong, nagtatanong, kasi natural na.

N: alam naman natin na hindi natin kayang malaman lahat, pero gusto pa rin nating palalimin yung paguunawa natin, tungkol sa buhay, tungkol sa meron. Kaya parang sabi naman natin na hindi natin kayang danasin lahat, kaya tayo, nagtatanong tayo para malaman natin yung nararanasan ng ibang tao.

K: nadadagdagan yung kaalaman natin…

N: kung ano man yung nararanasan nila, nagkakaroon tayo ng karagdagang kaalaman tungkol sa buhay ng tao, sa tao mismo.

T: Nagtatanong tayo para mas lumapit sa meron. Yon, isa pang kahulugan yon.

K: para lumapit sa meron…

K: Dun naman sa di mo masilip ang langit, pwede nating sabihin na yung kahulugan ng pagpapakatao doon ay parang paghahanap ng balanse sa mga pananagutan mo. Kasi mayroon tayong may mga sari-sarilingginagalawang mga pananagutan, pananagutan sa pamilya mo, pananagutan sa anak mo, pananagutan bilang miyembro ng isang kapisanan, pananagutan bilang miyembro ng isang lipunan. Yung pagpapakatao eh yung paghahanap ng balanse, kasi ang dami dami mong pananagutan sa labas mo, paano ka gagalaw, ipit na ipit ka na. hindi pwede na hahayaan mo na lamang ang pananagutan sa lipunan para sa pamilya mo, hindi mo rin naman pwedeng hayaan ang pamilya mo para sa lipunan. Pwede nating sabihin na yung pagbabalanse…

T: Saan ba natin nakita yun sa mga kuwento?

K: diba yung taga-halo ng semento, may pananagutan siya sa pamilya niya at may pananagutan din siya sa lipunan. Pero nung naapakan na yung pamilya niya, nung hinayan nung ospital, na ginawa niya, na mamatay yung anak niya, at hindi na pinansin yung asawa niya, sobrang nagalit siya at ang ginawa niya sinunog niya yung ospital. Parang dapat, mas mainam siguro kung naghanap muna siya ng balance, na may pananagutan rin siya sa lipunan, nung ginawa niya yung pagsunog na iyon. 

T: Kaya inuna niya yung pananagutan niya sa pamilya niya bago yung sa lipunan.

N: Nadala kasi siya eh, ambigat kasi nung nangyari sa kanya, namatay yung anak niya, doon pa mismo sa ospital na siya ang gumawa, tapos sobrang pinaghandaan niya iyon eh, pinag-ipunan niya iyon.

K: Pero pinaghirapan din niya yung ospital na iyon eh.

N: Pero mali rin naman yung ginawa niya nung sinunog niya yung ospital. Kasi paano na lang yung tungkulin niya sa lipunan, sa ibang tao, hindi na niya naisip na nakagawa rin siya ng masama, nasunog nga yung ospital eh. Hindi na niya naisip na may mga tao rin doon, na baka may namatay doon, malamang dahil ospital iyon eh. Kung nagawan siya ng masama, nakagawa rin siya ng masama doon sa mga tao, sa pamilya ng mga taong namatay.

T:  Parang “eye for an eye,” mata sa mata, parang gumanti lang talaga siya, malay mo, may mga anak pala, doon sa mga katabing kwarto, ng mga kasamahan niya na gumawa rin ng ospital, parang nakiganti lang siya.

K: Pero hindi pa rin naman balanse yun eh diba, hindi yung ganoong balanse na gantihan na lang.

T: Pero ang sinasabi lang natin na ang kahulugan ng pagkatao sa kuwentong ito, laging may problema sa pagbalanse ng mga pananagutan mo sa lahat ng bagay, pananagutan mo sa pamilya, pananagutan mo sa lipunan. At iyon ang kahulugan ng pagkatao sa kuwento yun, laging mayroong pagtatalaban sa mga pananagutan mo, at ikaw na lang ang makapagdesisyon kung ano ang uunahin mo o kung paano mo siya ibabalanse.

***
T: Ito, sagot ko sa ano ang kahulugan ng pagiging tao, pagkatao, para sa aking, Troy Espiritu. Una ano ang kahulugan ng pagkatao? Para sa akin, ang kahulugan ng pagkatao ay magyabang. Bakit? Kasi habang “nagpiphilo” tayo, parang naiisip ko lang lagi na minamaliit natin ang mga ipis, minamaliit natin yung mga animal, minamaliit natin ang lahat. Tayo ang pinakamataas na nilalang sa mundo, pero sa tingin ko, hindi naman eh. Tutal, nanggaling rin naman tayo sa mga hayop eh, tapos pagnawala na yung mga hayop, anong gagawin natin, wala tayong kakainin kung nawala sila, kaya wag nating sabihin na tayo ang pinakamataas na nilalang sa mundong ito, na tayo lamang ang may kalayaan na pumili, na tayo lamang ang may kalayaan na magdesisyon, lahat naman ng nabubuhay ay nagdesisyon. Sabihin na natin na mayroon tayong mas mataas na pang-uunawa, pero mali pa rin yun eh, kinakahon pa rin natin ang mga hayop, kaya eto na lang ang sasabihin ko na isa sa mga kahulugan ng pagiging tao ay magyabang. 

 Pangalawang punto ko, gusto kong maging immortal, tingin ko lahat ng tao ganito rin, dahil ang kahulugan ng pagiging tao ay maging kumpleto, hindi bahagi ng meron, kung hindi maging meron, at paano ito magagawa kung mamatay ka? Sabihin na nating 60 na taon akong nandito sa buhay ko, hindi ba napakalimitado noon? Kaya, isa sa mga kahulugan ng pagiging tao para sa akin, ay ipasa sa susunod na henerasyon ang mga ideya at yung mga paniniwala ko sa sarili ko, hindi para gayahin ng todo-todo, kung hindi para palawakin pa at pausbungin, para pagdating ng panahon na wala na talagang bukas, masasabi ko na yung buong pagkatao ko ay dala na ng mga susunod na henerasyon, sa kanilang pag-usbong at paglapit sa meron.

N: sir, para sa akin naman, yung pagkatao, eto yung kung sino ka, kung sino ka talaga. Pag tinanong mo sa isang tao, ano ba ang pagkatao mo? Ang maiisip mo kaagad, para ang talagang tinatanong, sino ka ba talaga, ano ba yung meron ka? Kung sino ka talaga? Kaya ang sa akin, yung pagkatao, iyon yung kung ano ang nasa loob mo eh , siguro mas maipapaliwanag ko itong sinasabi ko na iyong pagkatao ay iyon yung paano mo nakilala yung sarili mo, kung ano yung tingin mo sa sarili mo, kung ano yung meron ka, kung ano yung mga prinsipyo mo, kung ano yung mga pinahahalagahan mo, tapos kasama rin dito kung ano yung mga nangyayari sa iyo, sa pamamagitan ng mga karanasan mo, mga pakikipag-ugnayan mo sa mga tao. Tapos kung paano mo ipinaliliwanag yung mga ito kasabay ng doon sa pagkilala mo sa sarili mo. Kumbaga, ito yung inaral namin sa teolohiya, para sa akin, yung pagkatao, iyon yung sinasabi nilang nibel ng “Fundamental option” iyon bang ang bawat tao, mayroon talaga, sa kaibuturan niya, sa kaloob-looban niya, nandoon talaga kung mabuti ba siya o masama, para bang ang sinasabi mo kung malinis ba talaga o marumi ang pagkatao ng isang tao, tapos, doon din sa teolohiya, kung may nibel ng “Fundamental option” nandoon din ang nibel ng “ Particular acts”, o yung mga ginagawa mo, mga desisyon na ginagawa mo, kumbaga, kung ang isang tao, talagang sa loob-loob niya, mabuti siya o masama, maipapakita niya ito o makikita ito ng mga ibang tao base dun sa mga “particular acts” kung tawagin, para sa akin, doon pumapasok yung pagpapakatao, kung ano nga ba yung mga pasya na ginagawa mo, para suportahan kung sino ka talaga. Kaya para sa akin, para lumalim yung pagkatao mo, o para mas maging matatag o, mas maging nakaugat sa meron, o sa kung ano man yung totoo, yung pagkatao mo, dapat kilala mo yung sarili mo, at dapat makipag-ugnay ka sa mundo, sa buhay, sa kalikasan, sa mga tao. Tapos kung papaano mo ito pagsasama-samahin, iyon yung magpapakita, kung sino ka talaga. at itong prosesong ito nang pagkilala sa sarili, at pakikipag-ugnayan sa ibang tao, at pagsasama-sama nitong mga bagay na ito, ito yung isang proseso na masasabi natin na siguro tayo lamang mga tao ang nakagagawa, kasi, kumbaga, kunyari aso ka, hindi na nila iisipin kung paano nakikipag-ugnayan ang mga ibang aso. kung paano mo magagamit sa pagkilala sa sarili mo pa lalo, at kung paano mo pa magagamit sa pagkilala sa kung ano ang meron ang buhay, ano ang nasa meron,  iyon naman mahalaga eh, diba? Kaya siguro ang masasabi ko, ang pagkatao, parang, yung pagtingin mo sa sarili mo, pagtingin mo sa kung sino ka, pagtingin mo sa kung ano yung alam mong meron ka at kung ano yung alam mong mas mararating mo pa, dahil kanya-kanya lang naman eh, bawat tao may sariling paniniwala, may sariling pinaglalaban, may sariling desisyon. Dahil ang bawat tao, may sariling sitwsyon na kinalalagyan, at may mga sariling karanasan Ang sa akin lang, yung pagkatao ay pag-alam sa kung sino ka, pagsasama nito sa kung ano yung mga nararanasan mo at pagtayo dun sa kung ano mga pinaniniwalaan mo, na totoo tungkol sa iyo, at sa kaugnayan mo sa buhay o sa meron. 

Yung konsepto rin ng pagkatao dito talaga makikita yung sinasabi na dun sa mismong pagkakapareho, dun rin nagkakaiba, kasi, kung iisipin mo, lahat naman tayo tao eh, lahat tayo tao, pero kahit na ganoon, kahit pare-pareho tayong mga tao, dahil nga tao tayo, doon nga tayo nagkakaiba, dahil ang bawat isang tao ay iba sa katabi niya, walang dalawang tao na talagang magkaparehong-magkapareho, kaya likas sa ating mga tao na iba tayo mag-isip, iba tayo umunawa, iba tayo makipag-ugnay, iba tayong tumingin sa buhay, pero kahit na dun sa pinagkakaiba nating yun, sa pinakasimpleng nibel laha tayo pare-pareho lang, lahat tayo tao.

K: ang pagkatao naman para sa akin ay ang pagiging mulat sa meron (at pag-uunawa), tulad nung kwento sa dandelion wine. (  Natuwa siyang sobra nung naunawaan niya na buhay siya) kailangan nating maunwaan na buhay tayo at umiiral tayo, na nakikipag-ugnayan tayo sa iba pang meron, tapos, (tsaka) pati yung mga tao sa kapaligiran natin, umuunawa at nag-iisip din sila, nagmemeron din sila.  (yung kakayahan nating umunawa, isa siya sa pinakamalaking pagkakaiba natin sa mga hayop.  Maaari nating turuan ang mga hayop pero hindi natin pwedeng sabihin na talagang nauunawaan nila.  Umuunawa tayo at tayo lang ang nakagagawa nito.  Sa anong paraan pa ba tayo magiging mas nakapagpapakatao kundi sa pag-uunawa?)  Dahil nauunawaan nga natin ito, namumulat tayo sa potensyal natin, ng sarili natin, ng ibang tao.    


Yung pangalawang punto ko, isa pang pangangahulugan ko sa pagkatao, yung nilalampasan natin yung potensyal natin, ang tingin ko kasi sa potensyal parang (pansanmantalang) limitasyon, pwede nating tingnan na limitasyon siya diba? Na isang guhit siya na nagsasaad na dito ka lang, hanggang dito ka lang. at yung guhit na yun o yung limitasyon na iyon, parang nilalagda na natin sa sarili natin o nilalagda ng ibang tao na hanggang doon lang tayo. Pero yung pagpapakatao, yung paglampas pa dun sa paglilimita sa atin na iyon. Tapos, sa paglampas na iyon, parang, dahil nga nilalampasan natin yung limitasyon na yon, pwede nating sabihin na naghahangad pa tayo sa meron pa, naghahangad pa tayo ng mas maganda at mas mabuti at mas maayos na pagmemeron. At yan ang pagmemeron para sa akin. 

